
FORORD 
 

Denne planen erstattar Hovudplan for vassforsyning frå 1991.  Planarbeidet har vore 

gjennomført i tråd med krav i ny Plan- og bygningslov. 

 

Planen oppsummerer status for kommunal vassforsyning og set opp mål for framtidig 

vassforsyning. Det er utarbeida handlingsplan med investeringsbudsjett for å oppnå dei mål 

som planen skisserer. Kommuneplan med økonomiplan er det øvste leddet i det kommunale 

plansystemet. Hovudplan for vassforsyning byggjer på dei føringar som ligg i kommuneplan, 

samtidig som den vil vera det faglege fundamentet for rullering av kommuneplan. Hovudplan 

bør reviderast parallelt med kommuneplan. 

 

Hovudutval Teknisk Næring har vore styringsgruppe. Styringsgruppa vart orientert om 

oppstart i møte 11.04.2011. Planprogram og sjølve planen har vore til handsaming i 

styringsgruppa. 

 

Arbeidet med utarbeiding av ny hovudplan har vore utført av ei arbeidsgruppe beståande av:  

 

    Tore Johann Enerstvedt, Avdeling drift og anlegg (leiar) 

    Harald Kallevik, Avdeling drift og anlegg 

    Åse Aleheim, Avdeling plan og næring  

Marta Haugsgjerd, COWI AS (sekretær) 

 

    Mattilsynet har vore konsultert per telefon. 

 

  Arbeidsgruppa har hatt 4 møte i perioden april – august. 

   

  I samband med varslinga av oppstart med planprogram kom det inn 8 merknader frå følgjande: 

 

 Bergvesenet 

 Jens O. Halleraker 

 Forsvarsbygg 

 Statens vegvesen 

 Fiskeridirektoratet 

 Hordaland fylkeskommune, kultur- og idrettsavdelinga 

 Kystverket Vest 

 Kjell O. Strand 

 

Merknadar og innspel til planprogrammet er teke med i vidare arbeid med utforming av 

høyringsutkast til Hovudplan vassforsyning. 

 

 

   

 

 

   

Tore Johann Enerstvedt  

Prosjektleiar  

SAMANDRAG 
 

Føremålet med planarbeidet er å utarbeida eit planverktøy som skal sikra innbyggjarane i Sveio 

sikker og tilstrekkeleg vassforsyning med vatn av god kvalitet. Planen erstattar tidlegare 

hovudplan frå 1991, der 9 av 10 tiltak på handlingsplan er utbygde. 

 

Planarbeidet har gått nokolunde parallelt med revidering av kommuneplan for Sveio kommune. 

Prognosar for folketalsutvikling og planlagde utbyggingsområde er teke med som grunnlag i 

denne planen. Kommuneplan ser for seg ei utvikling mot i underkant av 6000 innbyggjarar i 

2030. Det meste i sentrumsområda Førde og Sveio, men det skal og leggjast til rette for spreidd 

busetnad. 

 

Sveio kommune har i dag ei vassforsyning som i hovudsak er tilfredstillande både når det gjeld 

kvalitet og sikker forsyning. Førde vassverk leverer vatn til god kvalitet og i løpet av 2011 vil 

Sveio vassverk få godkjent vatn frå Haugesund vannverk. Under normale driftstilhøve kan dei 

to vassverka levera vatn til kvarandre dersom det oppstår driftsproblem. 

 

Den kommunale vassforsyninga dekkjer i dag om lag 90 % av innbyggjarane i Sveio. Dette er 

godt over landssnittet og ein legg difor kun opp til mindre utvidingar av forsyningsnettet. 

 

Dei viktigaste områda ein må arbeida vidare med er: 

 Forsyningstryggleiken må betrast ved bygging av høgdebasseng og ringleidningar. 

 Lekkasjeandelen er for høg og må reduserast, bl.a. ved aktivt lekkasjesøkning og betre 

kontroll på leidningsnettet. 

 Fornyingstakten på leidningsnettet må aukast for å redusera lekkasjar og betra 

forsyningssikkerheten. 

 Innføring av driftskontrollsystem og montering av vassmålarar for betre kontroll og 

styring av vassforsyningsanlegga. 

 Det må utførast kartlegging av brannvatndekninga i kommunen for å sikra eit best 

mogeleg samarbeid med det kommunale brannvesenet. 

 Informasjon til abonnentar skal vidareutviklast 

 

Overordna mål for vassforsyninga i Sveio er: 

 Drikkevatnet skal til ei kvar tid tilfredstilla krav i Drikkevassforskrifta. 

 Vassverka skal levera nok vatn med tilfredstillande trykk 

 Vassforsyninga i Sveio skal ikkje ha avbrot utover 24 timar. 

 Den kommunale vassforsyninga skal vera sjølvfinansiert. 

Handlingsprogrammet for planperioden legg opp til følgjande årlege investeringar: 

Periode Nr Tiltak Kostnad 
(mill kr) 

2012 1 Høgdebasseng Rossafjell, siste del 4,00 

2012 2 Spesialutstyrt bil til bruk i drift og beredskap 0,40 

2012 3 Lekkasjesøkingsutstyr 0,50 

2012 4 Ny leidning Kvalvåg, 1,3 km 3,70 

2012-2013 5 Ny ringleidning Rophus - Ekrene, 750 meter 1,70 

2012-2013 6 Sanering leidningsanlegg Valevåg vassverk, 1,1 km 2,80 

2012-2013  7 Vassmålarar på leidningsnettet 0,40 

2013 8 Driftskontrollsystem 0,65 

2013-2014 9 Ny ringleidning Eltravåg - Mølstre,  3,4 km 10,00 

2015 10 Sanering leidningsanlegg Eikeland - Mjånes, 1 km 2,80 

2015 11 Omlegging leidning ved gamle Rv47 v/tunnel Valevåg, 1 km 2,80 

2016 12 Sanering Grautalivegen-Beinmyrvegen i Førde, 500 m 1,40 
2016-2017 13 Høgdebasseng nord i kommunen (Valevåg - Tittelsnes) 6,00 

2018 14 Sanering sjøleidning Førde - Fagerland, 2 km 3,00 

2019-2020 15 Ny leidning til Flatnes, 2,5 km 6,30 
2021-2022 16 Ny leidning til Fjon, 2 km 6,00 

TOTALE KOSTADER I PLANPERIODEN 2012 - 2023 52,45 

 

Tabell 1: Oversikt tiltak i planperioden 

 

 

  Figur 1:  Årlege investeringar i planperioden  

Investeringsprogrammet vil resultera i følgjande årlege gebyr for vassforsyning: 

 

Figur 2:  Samanlikning gebyrutvikling(årsgebyr) 

 

Det blir lagt opp til ei årleg auke i årsgebyr for vassforsyning på 4-6% fram til 2019.   

Årsgebyr for vassforsyning vil sjølv med denne auken ligga under 2010-nivå på 

gjennomsnittleg gebyr for kommunane i Hordaland. 

1 INNLEIING 
 

1.1 FORMÅLET MED PLANEN 

 

Formålet med planen er å sikre at alle i Sveio kommune har NOK vatn, GODT vatn og 

SIKKER vassforsyning som blir drive ØKONOMISK FORSVARLEG. 

Planen skal leggja til rette for at tilgjengelege midlar blir nytta på best mogeleg måte i den 

framtidige utbygginga av vassforsyninga i Sveio kommune. 

 

 

1.2 TIDLEGARE HOVUDPLAN FOR VASSFORSYNING 

 

Denne planen erstattar tidlegare Hovudplan vassforsyning frå 1991. Med unntak av 

leidningsanlegg Mølstre – Eltravåg, er alle tiltaka i tidlegare plan utbygd.  

 

Oversikt over tiltak i Hovudplan frå 1991:  

Leidningsanlegg Bjelland – Rød 

Leidningsanlegg Skålaskog – Mølstrevåg 

Leidningsanlegg Våge – Søre Våge 

Leidningsanlegg Førde – Lier 

Reinseanlegg Joavatn 

Leidningsanlegg Eltravåg – Buavåg 

Leidningsanlegg Einstadbøvoll – Solås 

Pumpestasjon Einstadbøvoll 

Leidningsanlegg Bråtveit – Mekjeland 

Leidningsanlegg Mølstre – Eltravåg   

1.3 TILHØVET TIL PLANAR OG RETNINGSLINER 

1.3.1 Kommuneplan 

 

Kommuneplan for Sveio er kommunen sitt overordna planleggingsverktøy for dei neste åra. I 

arealdelen er den overordna arealbruken i kommunen fastsett.  

Hovudplan for vassforsyning skal leggja til rette for eit utbyggingsmønster som er skissert i 

kommuneplanen. Kommuneplanen for 2011-2023 blir rullert nokolunde samstundes med 

denne planen.  Dette har ein tatt omsyn til i den grad det har vore mogeleg. 

1.3.2 Andre kommunale planar 

 

Gjeldande hovudplan for avløp er frå 1996.  Denne vil bli revidert ved seinare høve. Det vil då 

vera naturleg at den blir samordna med ny hovudplan for vassforsyning. 

Andre kommunale planar der tiltak og innhald bør koordinerast med plan for vassforsyning: 

- Trafikksikringsplan 2009-2012 

- Økonomiplan for Sveio kommune 2011-2014. 

- Kommunedelplanar for Sveio og Førde sentrum. 

 

1.4 LOVGRUNNLAGET 

 

Plan- og bygningslova 

Hovudplan for vassforsyning er utarbeidd og handsama i samsvar med reglane i ny plan- og 

bygningslov. 

 

Tekniske og administrative krav til sektoren er gjevne i Drikkevassforskrifta 

Sentrale punkt i forskrifta er: 

 Kvalitetskrav 

 Etablering av internkontrollsystem 

 Opplysningsplikt for vassverkeigarar 

 Krav til levering og beredskap 

 

Lov om helsemessig og sosial beredskap med forskrift 

Føremålet med lova er å verna liv og helse til befolkninga og bidra til at nødvendig helsehjelp 

og sosiale tenester kan sikrast befolkninga under krig og ved kriser og katastrofer i fredstid. 

Vassverk er omfatta av lovverket. 

 

Lov om matproduksjon og matrygghet mv. (Matlova) 

Lova omfattar også drikkevatn og skal sikra helsemessig trygge næringsmidlar og fremje helse, 

kvalitet og forbrukarinteresser langs heile produksjonkjeda, samt ivareta miljøvenleg 

produksjon. 

 

Teknisk veileder TEK10 til Plan og bygningslova gir føringar for korleis innvendig og 

utvendig leidningsanlegg og andre anlegg knytta til hushaldningar skal utformast. 

Lov om kommunale vass- og kloakkavgifter og Forurensingsforskrifta del 4A 

Denne lova har som føremål å sikre kommunane ei finansieringsordning slik at oppgåvene kan 

løysast på ein god måte.  Sentralt i dette regelverket er prinsippa om sjølvkost og betaling etter 

forbruk. 

 

Vassressurslova 

Omhandlar mellom anna eigedomsretten til vatn, rett til utnytting og reglar om tiltak, samt 

sikring av nedslagsfelt i vassdrag. 

 

Hamne- og farvasslova 
Har som formål å leggje til rette for ei best mogeleg planlegging, utbygging og drift av hamner 

i tilegg til å tryggje ferdsla på sjøen.  Alle planar for nye leidningar i sjø skal godkjennast av 

hamnesjef og/eller Kystverket Vest før leidningane blir lagt. 

 

Kulturminnelova 

Kulturminnelova set krav til korleis ein skal ivareta kulturminne og kulturmiljø på ein best 

mogeleg måte. I tråd med regionale retningsliner i fylkesdelplan for kulturminne skal 

eventuelle kulturminneinteresser vurderast og omtalast tidleg i planarbeidet. 

Dei fleste tiltaka i denne planen vil medføra anleggsarbeid. På dette stadiet i planlegginga er 

det kun skissert forslag til plasseringar. Etter kvart som utbygginga skal gjennomførast skal 

utbyggingsplanar bli sendt på høyring til Hordaland fylkeskommune, kultur- og 

idrettsavdelinga, som har ansvar for å følgje opp at krav i kulturminnelova blir ivareteke. 

 

Forskrift om brannforebyggende tiltak og tilsyn 

Forskrifta gir retningsliner for kommunalt ansvar når det gjeld vassforsyning og brannvatn. 

 

 

1.5 ANSVAR OG ORGANISERING 

 

Organisering av planarbeidet: 

Styringsgruppe: Hovudutval teknisk/ næring 

Prosjektansvarleg:  Tore Johann Enerstvedt, avd.leiar Drift og Anlegg  

Prosjektgruppe: Tore Johann Enerstvedt, Drift og anlegg 

      Harald Kallevik, Drift og anlegg 

      Åse Aleheim, Plan og næring  

Marta Haugsgjerd, COWI AS (sekretær) 

 

      Repr. frå Mattilsynet (ved behov) 

2 TILHØVA I DAG - BAKGRUNNSMATERIALE 
 

2.1 FOLKETALSUTVIKLING 

 

Folketalet i Sveio har halde seg stabilt på 90-talet etter ein auke frå 1970 til 1990.  Prognosar 

frå SSB forventar ei jamn auke i åra framover.  Busetnaden er spreidd over heile kommunen, 

med Sveio og Førde som sentrumsområde. Dei siste åra har hovuddelen av folkeauken skjedd i 

nærleiken av Sveio sentrum og i Vikse skulekrins (Rophus). 

I Strategisk samfunnsdel til Kommuneplan for Sveio 2011-2023 er det og sett som mål å ta 

vare på desentralisert busetnad og opna for spreidd bustadbygging.  

Den nye kommuneplanen legg ikkje opp til større utbyggingsområde der ein ikkje allereie har 

kommunal vassforsyning i dag. 

 

 

 
   Fig. 3  Folketalsutvikling, lav nasjonal vekst. Kjelde: SSB 

2.2 OVERSIKT EKSISTERANDE VASSVERK 

 

Utdrag frå Drikkevassforskrifta: 

              Et vannforsyningssystem skal være godkjent av myndighet som nevnt i § 9 når det forsyner:  

 1. minst 20 husstander herunder hytter eller minst 50 personer,  

2. helseinstitusjon, jf. forskrift av 5. juli 1996 nr. 699 eller skole/barnehage, jf. forskrift av 1. 
desember 1995 nr. 928.  

 

Dei kommunale godkjenningspliktige vassverka hadde i 2010 ei tilknyting på 4 632 personar 

eller om lag 90 % av innbyggjarane i kommunen. Alle tidlegare godkjenningspliktige private 

vassverk er no overtekne av kommunen. 

 

VASSVERK TILKNYTING 

(personar) 

DRIFT STATUS 

1  Førde 2142 Kommunal Godkjent 

2  Sveio 2490 Kommunal Leveranse frå Haugesund 

Vannverk (godkjent) 

  
Tabell 2: Godkjenningspliktige vassverk i Sveio.  Data frå Mattilsynet 

. 

 

 

 

Frå utbygging av vassleidning frå Haugesund vannverk til Sveio,  

legging av vassleidning i Kallandsvatnet. 

Frå utbygging av vassleidning frå Haugesund vannverk til Sveio,  

kryssing av Rv47 ved Furevatnet. 

 

 

 

VASSVERK 

 

KJELDE 

 

TYPE 

NED-

SLAGS

-FELT 

km
2
 

DAGENS 

KAPASITET 

m
3
/år 

 VASS-

FORBRUK 

(LEVERT) 

 ÅR 2010 

 m
3
/år 

PROGNOSE 

VASS-

FORBRUK 

 ÅR 2030 

 m
3
/år 

1  Førde Joavatnet Overflate-

vatn 

3,0  620 000 

Maks 

døgnforbruk 

 401 710  460 000 

2  Sveio Stakkastad-

vatnet 

Haugesund 

Overflate-

vatn 

27,5 600 000 

Avtale Hgsd 

vannverk 

 362 400  475 000 

 
Tabell 3:  Kjelde og kjeldekapasitet for vassverka i Sveio 

 

 

Prognosar for framtidig forbruk byggjer på folketalutvikling som er brukt som grunnlag i ny 

kommuneplan. Det er tatt høgde for at hovuddelen av utviklinga vil koma i søre del av 

kommunen, difor størst auke for Sveio vassverk. Sidan vassverka stort sett kan levera vatn til 

kvarandre, har det likevel ikkje stor betydning kor nøyaktig denne fordelinga er. 

2.3 VASSFORBRUK 

2.3.1 Dagens forbruk 

 

Grafen under viser ei oversikt over korleis vassforbruket fordeler seg for dei to vassverka i 

kommunen i 2010.  

Det er grunn til å tru at det er ei kraftig underrapportering når det gjeld vatn som går ut i 

lekkasjar.  Vannrapport 114 frå Folkhelseinstituttet omhandlar innrapporterte data frå heile 

landet i 2005 og 2006.  Landsgjennomsnittet for lekkasjar ligg i denne perioden på 31%,  

samtidig er  ikkje unormalt med ein lekkasjeandel opp imot 40 prosent. 

 

I perioden 2003-2008 vart det i Sveio rapportert at ca 35% av vassforbruket gjekk til lekkasje. 

Mest sannsynleg ligg lekkasjeandelen framleis på dette nivået. 

 

 

 

 

Figur 4:  Vassforbruk Sveio (Tal frå 2010, KOSTRA) 

 

2.3.2 Prognose for framtidig forbruk 

 

Det er lagt til grunn auke i hushaldningsforbruket i tråd med framskriven folkeauke i 

kommuneplan for Sveio.  Dei siste åra har ein hatt om lag 90 nye tilkoblingar i året, mange av 

desse er naust og fritidsbustader.  

 

Ein ser ikkje for seg noko stor auke i vasskrevjande industri/næring.  I dag går ca 5% av 

vassleveransane til industri/næring. 

Det vil vera eit mål å få til ein markant reduksjon i lekkasjar i løpet av planperioden. Dersom 

ein går utifrå ein lekkasjeandel på 35%, vil ein reduksjon på 10%  utgjera ca 30 000 m3, som 

igjen tilsvarar om lag 300 000,-  i årlege produksjonskostnadar. 

 

Tidlegare var det ikkje vidare lønsamt for kommunen å driva aktivt med lekkasjesøking. Etter 

kvart som produksjon av drikkevatn blir stadig dyrare pga strengare krav til kvalitet, får ein 

større gevinst ved å sikra at ikkje ferdig handsama drikkevatn forsvinn i lekkasjar. 

Produksjonkostnaden, inkl. alle drift- og vedlikehaldskostnader for drikkevatnet i Sveio ligg i 

dag på ca 10 kr/ m3. 

 

 

 

Eksempel på lekkasjesøkingsutstyr (Sebanor AS) 

 

Vasskjeldene i Sveio vil ikkje vera begrensande for vassleveransane i løpet av planperioden. I 

denne planen er det difor ikkje gjort nærmare vurdering av nye kjelder. 

 

 

2.4 VASSKVALITET 

2.4.1 Generelt 

 
Kvaliteten på drikkevatnet som blir levert frå Førde vassverk er god og tilfredstiller krava i 

Drikkevassforskrifta.  

 

Førde Vassverk tar ut vatn frå kjelda Joavatnet, som er ein del av Lier-vassdraget i Førde. 

Råvatnet har låg pH og høgt fargetal. Reinseanlegget vart sett i drift i 1998 og inneheld 

følgjande reinsetrinn:  -    Membranfiltrering 

- Desinfisering med UV 

- pH-justering i marmorfilter 

 

Årsproduksjonen i 2010 var på 401 710 m3.  Membranfiltera er dimensjonert for å dekke maks 

døgnproduksjon på 1700 m3/døgn, noko som tilsvarar 620 000 m3/år. 

Driftsavdelinga opplyser at ved ein normal driftssituasjon produserer ein i dag maks 17 l/s, 

som vil gi ca 1400 m3/døgn. Det er difor framleis ein del kapasitet igjen før ein når 

maksimum. 

 

 

 

Førde vassverk: membranfilter og marmortankar 
 

 
  

 

VASSVERK 

 

pH 

 

Farge Turbiditet 

maks min snitt  krav maks snitt krav maks snitt  krav 

Førde 7,79 7,15 7,49 <6,5-

9,5> 

 

12 8,4 <20 0,52 0,17 <4 

Sveio 

(Furevatnet) 

 

7,96 7,1 7,45 <6,5-

9,5> 

30 23 <20 1,3 0,32 <4 

Tabell 4:  Kjemisk og fysisk vasskvalitet 2010 (kjelde: Mattilsynet) 

 

 

 

VASSVERK 

Totalt tal prøvar 

(Koli / E.coli) 

Koliforme bakteriar 

> 0/100 ml 

E.coli 

>0/100 ml 

tal prøvar andel tal prøvar andel 

Førde 

 

44 / 44 0 0 % 0 0 % 

Sveio 

(Furevatnet) 

50/50 4 8% 0 0 % 

Tabell 5: Mikrobiologisk vasskvalitet 2010 (kjelde: Mattilsynet) 

 

Fram til i år (2011) har Sveio vassverk vore drive med dispensasjon frå Drikkevass-

forskrifta.  Krava til fargetal i forskrifta har ikkje vore tilfredstilt. Drikkevatn levert frå 

Sveio vassverk vil i løpet av 2011 koma frå Haugesund Vannverk sitt anlegg. Dette vatnet 

har god kvalitet og tilfredstiller krava i forskrifta. 

2.5 LEIDNINGSNETT 

 

Dei største utfordringane framover er knytta til leidningsnettet. Dei to vassverka i kommunen 

kan koblast saman fleire stader. Data som er rapportert i KOSTRA (2010) oppgir følgjande: 

 

 Førde vassverk – 73 299 m leidningsnett 

 Sveio vassverk -  55 220 m leidningsnett 

 

Tilsaman er det nærmare 130 km med vassleidningar i kommunen. 

 

Mykje av leidningsnettet er lagt for nærmare 40 år sidan. Då vart det bygd ut fleire private 

vassverk rundt om i kommunen, i tillegg til kommunale anlegg. Kvaliteten på leidningane og 

anleggsarbeidet varierte mykje og fleire strekningar er hyppig registrert med leidningsbrot.  

 

Dei private vassverka er no overtekne av Sveio kommune. I samband med overtakingane var 

det varierande kor mykje data om leidningsnettet som var kjent. Dette er nok ei av årsakene til 

at Sveio kommune har ein veldig stor andel leidningsanlegg der alderen ikkje er kjent. Mest 

sannsynleg er det hovuddelen utbygd i perioden 1970 – 1990. 

 

 

 
Figur 5:  Tidsperiode vassleidningar er etablert (Tal frå 2010, KOSTRA) 

 

 

 

 

 

 

 

 

 

 

0 

5000 

10000 

15000 

20000 

25000 

30000 

35000 

40000 

1941-1970 1971-2000 2000- Ukjent 

A
n

ta
l m

e
te

r 

Leggeperiode leidningsanlegg 

Sveio Vassverk 

Førde Vassverk 



    SVEIO KOMMUNE  

Hovudplan for vassforsyning  2012 – 2023                 SIDE 17 

A016753 27/03/2012 COWI 

 
Figur 6:  Materiale på vassleidningar (Tal frå 2010, KOSTRA) 

 

Hovuddelen av leidningsnettet i Sveio er av plastmaterialet PVC. Dette er det dominerande 

materialet for leidningsnett for vatn og avløp i Norge. Det har vore noko problem med PVC-

leidningar lagt på 70-talet på grunn av materialsvakheter og manglande kunnskap om legging. 

Dette gjeld nok også noko av PVC-leidningane lagt i Sveio på den tida. 

 

 

2.6 PUMPESTASJONAR OG BASSENG 

 

Rundt om på leidningsnettet er det montert totalt 9 stk trykkaukingsstasjonar (pumpestasjonar). 

Dei 2 eldste pumpene (Furevatnet og Bua) er frå 2000/2001, elles er det på dei resterande 

skifta ut pumper i løpet av dei siste 5 åra.  Driftserfaringane frå pumpestasjonane er gode. 

 

Det er i dag 3 høgdebasseng på leidningsnettet. 

- Bua, betongbasseng, byggeår 1984 med volum på 300 m3 

- Tittelsnes, betongbasseng, byggeår 1984 med volum på 100 m3 

- Førde, fjellbasseng,  byggeår 1989 med volum ca 1000 m3 

 

I løpet av 2011 vil det bli bygd nytt høgdebasseng på Rossafjell, nær Sveio sentrum. 

Bassengvolumet vil vera 2000 m3 og  bassenget skal betra leveringstryggleiken sør i 

kommunen. 

 

Ved eit eventuelt leidningsbrot på hovudleidning nord for Førde, er det i dag ikkje tilstrekkeleg 

bassengvolum som kan sikra vasslevering nord i kommunen. 

3 MÅL OG RESULTATOMRÅDE 
 

3.1 OVERORDNA MÅL 

 

 

Alle i Sveio skal ha GODT vatn, NOK vatn og SIKKER vassforsyning 

 som blir drive ØKONOMISK FORSVARLEG. 

 

 

 

3.2 LANGSIKTIGE MÅL OG TILTAK I PLANPERIODEN 

 

3.2.1 Drikkevatnet skal til ei kvar tid tilfredstilla krava i Drikkevassforskrifta. 

 

Drikkevassforskrifta set krav til kvalitet på vatn som blir levert frå godkjenningspliktige 

vassverk. Vatnet skal vera hygienisk trygt, klart og ikkje ha dominerande lukt eller smak. 

 

TILTAK: 

 

 Prøvetakingsrutinar og omfang i tråd med 

Drikkevassforskrifta. 

 Internkontrollsystem med drift- og 

beredskapsplan skal brukast for å sikra 

overvaking og kontroll. Systema skal reviderast 

jamnleg.  

 Klausulering av nedslagsfelt til drikkevasskjelder 

for at desse blir sikra mot utbygging og belasting 

som kan påverka kjelda. Klausulering ved 

Furevatnet skal oppretthaldast.  

Klausuleringsvedtektene skal reviderast. 

 Ved planlagte tiltak som kan medføra redusert 

kvalitet skal aktuelle abonnentar varslast seinast 

24 timar på førehand. Varsling via Gemini 

Melding  

 Ved uføresette svikt i kvaliteten skal råka 

abonnentar varslast i tråd med beredskapsplan. 

3.2.2 Vassverka skal levera nok vatn med tilfredstillande trykk 

 

For å sikra nok vatn med tilfredstillande trykk, må heile vassforsyningssystemet frå kjelde, via 

reinseanlegg til forsyningsnett med basseng og leidningar ha tilstrekkeleg kapasitet. 

 

Trykk ved påkobling kommunal hovudleidning skal vera minimum 2 bar. Abonnenten må sjølv 

syta for tiltak dersom trykk inne i eigen bustad er under 2 bar eller over 6 bar. 

 

Sjølv om registrering av lekkasjeandel er mangelfull, må ein rekne med at Sveio kommune ligg 

om lag på landssnittet på omlag 35%.  Med stadig strengare krav til kvalitet og handsaming av 

drikkevatnet, blir også produksjonskostnadane høgare. Den økonomiske gevinsten ved å 

redusera lekkasjeandelen blir difor stadig større. 

 

 

TILTAK: 

 

 Redusera lekkasjar. Nattforbruk Førde vassverk 

ned frå ca 8 til 4 liter/sek og nattforbruk Sveio 

vassverk skal reduserast frå 6 til 3 liter/sek i 

løpet av planperioden. 

 Restriksjonar pga kjeldekapasitet kan bli innført 

i sommarmånadane. 

 Brannvatn-dekninga i kommunen skal 

kartleggjast (kva kan kommunen levera). Det er 

spesielt viktig at kritiske område blir kartlagt. 

 Nye forsyningssystem skal dimensjonerast for 

uttak av brannvatn i tråd med brannvesenet sine 

krav. Dersom krav til brannvatn går utover 

kvaliteten på drikkevatnet, skal ein vurdera 

andre løysingar. 

 Dersom det skal utførast anna gravearbeid langs 

eksisterande vassleidningar, skal behovet for 

utskifting av leidningen vurderast. 

 

 

 

 

 

 

3.2.3 Vassforsyninga i Sveio skal ikkje ha avbrot utover 24 timar. 

 

Det er ei prioritert samfunnsmessig oppgåve å sikra ei trygg vassforsyning. I Infrastrukturutvalet 

si utgreiing ”Når sikkerhet er viktigst” frå 2006 er det slått fast at infrastruktur for vatn og avløp 

er kritisk infrastruktur på linje med kraftforsyning og elektronisk kommunikasjon.  

 

Drikkevassforskrifta set og krav til vassverkseigar sitt ansvar for å sikra leveringa av vatn under 

alle driftssituasjonar, både normale og ekstraordinære. 

TILTAK: 

 

 Det skal vera tilgong til vatn frå to kjelder. 

Dette skal sikrast med ringleidningar. 

 Det skal vera reservevolum i basseng som 

handterer svikt i hovudanlegga i minimum eitt 

døgn. 

 Det er ei utvida målsetjing at stans pga 

leidningsbrot skal ikkje vare lenger enn 8 

timar. Dette skal sikrast ved beredskap, 

ringleidningar, basseng og 

naudstrømsaggregat. 

 Det er ei utvida målsetjing at planlagt stans i 

forsyninga pga vedlikehald og drift skal 

varslast på førehand og ikkje vara lenger enn 4 

timar. 

 Det skal oppretthaldast tilstrekkeleg 

beredskap, basert på Drift- og beredskapsplan. 

 Drift- og beredskapsplan for vassforsyning i 

Sveio kommune skal oppdaterast jevnleg. 

 

 

 

3.2.4 Den kommunale vassforsyninga skal vera sjølvfinansiert. 

 

Lov om kommunale vass- og kloakkavgifter og Forurensingsforskrifta del 4A set krav om at 

tenestene skal vera finansiert etter sjølvkostprinsippet. 

 

TILTAK: 

 

 Alle drift- og kapitalkostnadar 

skal dekkjast ved gebyr. 

 Kommune og abonnent kan 

krevja vassmålar og betaling 

etter forbruk. 

 Alle næringsverksemd skal i tråd 

med lokal forskrift (frå 2008) 

betala etter målt forbruk 

(vassmålar). Det skal utførast ein 

gjennomgang av nærings-

registeret for å sjekka at 

forskrifta blir fulgt. 

4 UTVIKLING FRAMOVER 
 

4.1 MANGLAR OG UTFORDRINGAR I VASSFORSYNINGA 

 

Vassforsyninga i Sveio kommune er i hovudsak tilfredstillande. Når ein i løpet av 2011 får 

forsyning av drikkevatn frå Haugesund vannverk til Sveio vassverk (sør i kommunen), vil også 

alt drikkevatn som blir levert tilfredstilla krava til kvalitet i Drikkevassforskrifta. 

 

  Dei viktigast områda ein må arbeida vidare med er: 

 

 Forsyningstryggleiken må betrast 

 Lekkasjeandelen er for høg og må reduserast. 

 Fornyingstakten på leidningsnettet må aukast 

 Innføring av driftskontrollsystem og montering av vassmålarar for betre kontroll 

 Det må utførast kartlegging av brannvatndekninga i kommunen 

 Informasjon til abonnentar skal vidareutviklast 

 

 

4.2 FRAMTIDIGE FORSYNINGSOMRÅDE  

 

4.2.1 Forsyningsområde 

Dei to vassverka i kommunen forsyner i dag om lag 90% av innbyggjarane, altså tilnærma heile 

kommunen. Gjennomsnittleg forsyningsgrad i norske kommunar for 2010 ligg på 83,5%. 

 

Dei områda som i dag ikkje har ei kommunal løysing, ligg i hovudsak på austsida av kommunen 

langst FV1. Dette gjeld Røykenes, Oa, Erve, Kvalvåg og Fjon. På strekninga Åse – Bua er det 

heller ikkje kommunal vassforsyning. 

 

Før ein vurderer utviding av forsyningsområdet, bør ein vurdere kost/nytte ved ei utbygging. 

 

4.2.2 Område utan fellesløysingar 

Alle private vassverk som var godkjenningspliktige (over 50 personar) er no overtekne til 

kommunal drift. 

 

Ein har ikkje ei god oversikt over små private vassverk og enkeltløysingar som ikkje er 

godkjenningspliktige. Det vil og vera vanskeleg å gi ei generell skildring av desse, då 

vasskvalitet og kapasitet vil variera mykje. Sjølv om dei ikkje er godkjenningspliktige, gjeld i 

prinsippet same krav til kvalitet som for større vassverk. 

Ein vil oppfordra eigarane til å få analysert vassprøvar. Mattilsynet og laboratorium for 

vassanalysar kan hjelpa til med rettleiing og informasjon om prøvetaking og eventuelle tiltak. 

 

 

4.3 VASSHANDSAMING 

 

 

Førde vassverk leverer drikkevatn som er 

handsama ved reinseanlegget ved Joavatnet. 

 

Reinseanlegget ved Førde vassverk er eit 

membranfilteranlegg som fjernar farge og 

mikroorganismer. I tillegg blir vatnet pH-justert 

ved å gå gjennom eit marmorfilter og til slutt 

UV-stråling for desinfisering. 

 

 
Førde vassverk ved Joavatnet 

 

Førde vassverk har eit anlegg som leverer forskriftsmessig vatn av god kvalitet i tråd med 

dagens lovverk. Ein ser ikkje føre seg større investeringar i anlegg utanom ordinært 

vedlikehald, som mellom anna utskifting av membranar.  
 

 

 

 
Drikkevatn levert frå Sveio vassverk kjem frå 

Haugesund vannverk.  

 

Reinseanlegget til Haugesund vannverk er eit 
direktefiltreringsanlegg, der vatnet går 

gjennom eit filter bygd opp av antrasitt, sand 

og marmor. I dag har anlegget desinfisering 

med klor, men det er planlagt installering av 

UV-anlegg. 

 

 
Haugesund vannverk ved Stakkastadvatnet 

 
Frå 2011 har Sveio kommune inngått avtale med Haugesund kommune om levering av vatn til 

Sveio vassverk. Vatn frå Haugesund blir produsert og levert i tråd med dagens lovverk. Med 

bakgrunn i denne avtalen vil framtidige investeringar ved Sveio vassverk vera knytta til 

distribusjonsnettet og ikkje handsaming av vatn. 

4.4 FORDELINGSNETT OG HØGDEBASSENG 

 

Vassforsyningsnettet i Sveio har varierande kvalitet, noko som igjen resulterer i høg 

lekkasjeandel. Mange av tiltaka i handlingsplan omhandlar difor sanering av leidningar og 

andre tiltak som vil redusera lekkasjane. 

 

Ved gjennomføring av tiltaka er målet at Sveio skal få eit ”tettare” leidningsnett, som igjen gir 

betre forsyningssikkerhet og kvalitet. 

 

Høgdebassenga skal sikra følgjande funksjonar: 

 Utjamning av variasjonar i forbruket 

 Gi meir stabilt trykk på leidningsnettet 

 Sikra forsyning ved kortvarige driftsstopp 

 Sikra tilgong på brannvatn 

 

Det er i dag 3 høgdebasseng i kommunen, Tittelsnes, Bua og Førde. Ved utbygging av basseng 

ved Sveio sentrum og nord i kommunen, vil vassforsyninga vera godt sikra. 

 

4.5 RESERVEVASSFORSYNING OG BEREDSKAP 

 

Ved  normale driftstilhøve kan dei to vassverka levera vatn til kvarandre dersom det oppstår 

problem. Unntaket kan vera i den kritiske perioden frå mai til august med hagevatning. 

 

I samband med revidering av Drift- og beredskapsplan for vassforsyninga, vart det 

gjennomført ein enkel ROS-analyse i 2008. Analysen avdekker at vassverka er sårbare på 

grunn av ein del gamle kummar som er sårbare for innsug, avgrensa reserveforsyning, 

begrensa kapasitet på brannvatn og få personar med nøkkelkompetanse og liten grad av 

skriftleg dokumentering i driftsplan, internkontroll og beredskap.   

 

Etter at ROS-analysen vart gjennomført, er det utarbeida ny drift- og beredskapsplan som 

tilfredstiller krava til internkontroll og beredskap. Mattilsynet som tilsynsmynde har vore med 

under utarbeidinga. Skriftlig dokumentering er no ivareteke ved ny drifts- og beredskapsplan 

som bl.a. inneheld driftsprosedyrar og aksjonsplanar. 

Driftsavdelinga vil i løpet av sommaren 2011 tilsetja ny driftsoperatør på Vatn og avløp. 

Bemanninga vil då aukast frå 2 til 3 og ein vil få til ei betre vaktordning og fleire tilsette med 

nødvendig kompetanse innan fagområdet. 

 

4.6 SLOKKEVATN 
 

I Forskrift om brannforebyggende tiltak og tilsyn står det følgjande om vassforsyning: 

 

”Kommunen skal sørge for at den kommunale vannforsyning fram til tomtegrense i tettbygd strøk 
er tilstrekkelig til å dekke brannvesenets behov for slokkevann. 

I boligstrøk o.l. hvor spredningsfaren er liten er det tilstrekkelig at kommunens brannvesen 
disponerer passende tankbil. 

I områder som reguleres til virksomhet hvor sprinkling er aktuelt, skal kommunen sørge for at det 

er tilstrekkelig vannforsyning til å dekke behovet.” 

 

Det er viktig å vera merksam på kommunen sine ulike roller som vassverkseigar, eigar av 

brannvesen og tilsynsmynde for brannførebygging. 

 

Kommunen som vassverkseigar skal ha fokus på produksjon og levering av drikkevatn som skal 

tilfredstilla krava i drikkevassforskrifta. Dette vil ikkje alltid vera foreneleg med 

dimensjoneringskrava til slokkevatn. I utkanten av leidningsnettet og i område med spreidd 

busetnad vil dimensjonering etter krav om brannvatn gi store dimensjonar, som vil føra til lang 

opphaldstid med påfølgjande dårleg hygienisk kvalitet på drikkevatnet. Det vil heller ikkje vera 

rett at abonnentane skal ta desse kostnadane. I desse områda må ein finna andre løysingar, som 

tankbil, uttak frå opne kjelder osv. Vassverkseigar har ikkje plikt eller mogelegheit til å finansiera 

utstyr til brannvesenet. 

 

Vassverkseigar og brannvesen må samarbeida om følgjande: 

 Kartleggja sårbare område 

 Peika ut område der ein finn andre løysingar for slokkevatn 

 Utarbeida tiltaksplan for å betra slokkevatn i sårebare område 

 

4.7 SAMARBEID MED ANDRE KOMMUNAR 

 

Sveio kommune er ein liten kommune der ein har få personar som arbeider innan drifta av 

vassforsyninga. ROS-analysen som vart gjennomført i samband med utarbeiding av Drift- og 

beredskapsplan i 2008 avdekka og at eit av dei kritiske punkta er akutt svikt i mannskap/personell 

grunna få personar med nøkkelkompetanse. 

 

I tillegg til å sikra tilstrekkeleg personell kan også samarbeid med nabokommunar på 

einskildområde vera ein fornuftig ressursbruk. Sveio kommune er positive til samarbeid med 

nabokommunar innanfor områder der ein har felles interesser. 

 

4.8 FORVALTING, DRIFT OG VEDLIKEHALD 

 

Nøkkeltal for kommunal vassforsyning for 2010 (KOSTRA-rapportering): 
 

 3 mill til forvalting, drift og vedlikehald 

 2 kommunale vassverk 

 128 km kommunale leidningar 

 9 stk trykkaukestasjonar 

 3 stk høgdebasseng (4 stk i 2011) 

 400 stk vasskummar 
 

Det vart påpeika i Drift- og beredskapsplan frå 2008 at det ikkje var nok ressursar til å driva eit 

aktivt førebyggjande vedlikehald av anlegga. I tida framover må også innsatsen for å redusera 

lekkasjer på leidningsnettet aukast. Frå hausten 2011 er området drift av vassforsyningsanlegg 

tilført ei 50% stilling, noko som betrar ressurs-situasjonen.  

Løyvingar til forvalting, drift og vedlikehald (FDV) må aukast i tråd med utbygging av nye 

anlegg. Ein må og rekne med aukande kostnadar knytta til eldre anlegg, spesielt leidningsanlegg.  

5 PRIORITERINGAR, TILTAK OG ØKONOMI 
 

5.1 OVERORDNA PRIORITERING 

 

I samband med plassering av tiltak i handlingsprogram er følgjande prioriteringar lagt til grunn. 

 

1. prioritet  Tiltak som tryggjer vassforsyninga 

2. prioritet  Tiltak som opprettheld og sikrar god vasskvalitet 

3. prioritet  Tiltak som fornyar leidningsnettet 

4. prioritet  Tiltak som utvidar forsyningsområdet 

 

Utviding av forsyningsområdet til Kvalvåg ligg inne i handlingsprogrammet allereie i 2012, med 

bakgrunn i at ein her får mange nye abonnentar i forhold til meter ny hovudleidning. 

 

Det er i dag god og stabil vasskvalitet på drikkevatnet som blir levert frå Førde vassverk.  

 

Drikkevatnet levert frå Sveio vassverk tilfredstiller ikkje krava til kvalitet når det gjeld fargetal. I 

løpet av 2011 vil drikkevatn levert frå Sveio vassverk koma frå Haugesund vannverk og 

tilfredstilla kvalitetskrava i Drikkevassforskrifta. 

 

 Hovudfokuset i tida framover vil vera på å levera eit drikkevatn som held god kvalitet. 

   

 

5.2 TILTAK OG INVESTERINGAR 

 

5.2.1 Generelt 

Kostnadsoverslaga er omtrentlege og ein må rekna med ein usikkerhet på 20-30% 

 

5.2.2 Om tiltaka 

 

1. Ferdigstilling av høgdebasseng ved Sveio sentrum 

Bygging av høgdebasseng på Rossafjell ved Sveio sentrum startar i 2011 og vil bli ferdigstilt i 

2012. 

 

2. Spesialutstyrt bil  

I samband med drift og vedlikehald av anlegg innan vassforsyning er det behov for å ha med 

mykje utstyr og deler. Mykje av arbeidet blir utført i grøfter, noko som igjen fører til at utstyr og 

deler som skal transporterast ofte vil vera skittent. Det same gjeld og i ein beredskapssituasjon.  

Ny bil skal ha gode løysingar for oppbevaring og transport av nødvendig utstyr og deler. Bilen 

skal også vera utstyrt med blinkande/roterande gule lys på taket slik at HMS vert ivareteke ved 

arbeid på eller nær veg. I driftssituasjonar, som for eksempel leidningsbrot, må ein ofte køyra 

inn på private eigedomar der hovedvassleidning ligg. Det er difor viktig å legitimera seg med ein 

bil som har kommunelogo og navn på.  

I dag har driftspersonale eigne bilar som blir nytta. Desse bilane fell raskare i verdi enn normalt 

og kan ofte ikkje nyttast til privat bruk, mellom anna pga lagring av skittent utstyr. Dei private 

bilane har heller ikkje varslingsutstyr (lys) og identifisering. 

 

3. Lekkasjesøkingsutstyr 

Lekkasjesøkingsutstyr er ein form for ”lytteutstyr” der ein ved å lytta etter lyd kan lokalisera 

lekkasjar på leidningsnettet. Stadig høgare produksjonskostnader for drikkevatn gjer det lønsamt 

å redusera mengda handsame vatn som forsvinn i lekkasjer. Samtidig vil ein betra 

leveringssikkerheten ved å lokalisera og utbetra mindre lekkasjar før ein får alvorlege 

leidningsbrot. 

 

4. Ny leidning til Kvalvåg  

Dette gjeld utviding av forsyningsområdet med ny hovudleidning på ca 1,3 km frå Våga til 

Kvalvåg.  Det har kome fleire henvendigar frå fastbuande og hytteeigarar i området som slit med 

dårlege løysingar for drikkevatn og ynskjer kommunalt vatn. Ein ser for seg at ein kan få om lag 

50 nye abonnentar i det nye forsyningsområdet. 

 

5. Ny ringleidning Rophus – Ekrene 

Legging av ny hovudleidning på ca 750 meter i samband med bygging av ny vegtrase frå 

Rophus til Ekrene. Ny leidning vil bli ein ringleidning i området. Denne vil betra leverings-

sikkerheten til Rophus ved at ein kan levera vatn frå fleire stader. 

 

6. Sanering leidningsanlegg Valevåg 

Utskifting og omlegging av eksisterande leidning frå campingplassen i Valevåg til Valestrand 

skule, ca 1,1 km. Dette er gamal leidning som er overtatt frå privat vassverk. Det har vore 

lekkasjar i området og leidningsstrekket går i utmark og er vanskeleg tilgjengeleg. Ny leidning 

vil gå langs hovudvegen mot Tittelsenes. Ei sanering vil betra forsyningssikkerheten og gi 

mulighet for nye abonnentar til å kopla seg til kommunalt vatn. 

 

7. Vassmålarar 

Montering av vassmålarar på strategiske punkt på leidningsnettet. Saman med driftskontroll-

system vil dette gi betre kontroll og styring av forbruk og lekkasjer. Investeringa blir fordelt 

over 2 år og det skal utarbeidast plan for plassering. 

 

8. Driftskontrollsystem.  

Deler av anlegga er i dag tilrettelagt for driftskontroll og det går alarmar til vakttelefon. Det skal 

etablerast ein driftssentral og oppkobling av utestasjonar som sender driftsinformasjon til 

sentralen. Ein får då oversikt over ulike driftsdata utan å fysisk vera på staden.  

 

9. Ny ringleidning Eltravåg - Mølstre 

Legging av ny hovudleidning på ca 3,4 km frå Eltravåg til Mølstre. Ny leidning vil bli ein 

ringleidning som vil betra leveringssikkerheten til Mølstrevåg med industriområdet og vidare 

sørover langs Rv541. Ringleidningen vil gi mulighet til å forsyna søre del av kommunen frå 

fleire stader. Det vil bli mulighet for nye abonnentar å kopla seg til kommunalt vatn. 

 

10. Sanering leidningsanlegg Eikeland - Mjånes,  

Utskifting og noko omlegging av eksisterande leidning frå Eikeland til Mjånes på ca 1 km. Dette 

er gamal leidning som er overtatt frå privat vassverk. Det har vore lekkasjar i området og deler 

av leidningsstrekket er vanskeleg tilgjengeleg. Ei sanering vil betra forsyningssikkerheten. 

11. Omlegging leidning ved gamle Rv47 v/tunnel Valevåg,  

Omlegging av eksisterande leidning frå Økland mot Ulveraker i eit strekke på ca 1 km. Dette er 

gamal leidning som er overtatt frå privat vassverk. Det har vore lekkasjar i området og 

leidningsstrekket ligg i utmark og er vanskeleg tilgjengeleg. Ei sanering vil betra 

forsyningssikkerheten. 

 

12. Sanering Nedre Tabor i Førde, 

Utskifting av eksisterande leidning på ca 500 meter i området Grautalivegen-Beinmyrvegen. 

Dette er gamal leidning og det har vore lekkasjar i området og ei sanering vil betra 

forsyningssikkerheten. 

 

13. Høgdebasseng nord i kommunen (Valevåg - Tittelsnes).  

Liten sikkerhet/kapasitet på leidningsnett dersom det oppstår brot på leidningsnettet nord for 

fjellbassenget i Førde. Det er i dag eit lite basseng frå tidlegare Tittelsnes vassverk, dette har 

ikkje har kapasitet til å sikra vassforsyninga i området.  Leidningsnettet nord for Førde kan ikkje 

forsynast frå andre stader ved brot. Eit nytt og større basseng nord i kommunen vil sikra 

vassforsyninga i området. 

 

14. Sanering sjøleidning Førde - Fagerland.  

Utskifting av eksisterande sjøleidning frå Førde til Fagerland på ca 2 km. Dette er gamal 

leidning der ein har hatt fleire reparasjonar og som er vanskeleg tilgjengeleg. Ei sanering vil 

betra forsyningssikkerheten. 

 

15. Ny leidning til Flatnes 

Dette gjeld utviding av forsyningsområdet med ny hovudleidning på ca 2,5 km frå eksisterande 

leidning ved Våga til Flatnes.  Det har kome fleire henvendigar frå fastbuande og hytteeigarar i 

området som ynskjer kommunalt vatn. Ein ser for seg at ein kan få om lag 30 nye abonnentar i 

det nye forsyningsområdet. 

 

16. Ny leidning til Fjon 

Dette gjeld utviding av forsyningsområdet med ny hovudleidning på ca 2 km frå ny utbygd 

leidning ved Kvalvåg til Fjon. Det har kome fleire henvendigar frå fastbuande og hytteeigarar i 

området som ynskjer kommunalt vatn. Ein ser for seg at ein kan få om lag 20 nye abonnentar i 

det nye forsyningsområdet. 

5.2.3 Handlingsprogram 

Periode Nr Tiltak Kostnad 
(mill kr) 

2012 1 Høgdebasseng Rossafjell, siste del av prosjekt starta i 2011 
 

4,00 

2012 2 Spesialutstyrt bil til bruk i drift og beredskap 
 

0,40 

2012 3 Lekkasjesøkingsutstyr 
 

0,50 

2012 4 Ny leidning Kvalvåg, utviding av forsyningsområdet, 1,3 km.   
 

3,70 

2012-2013 5 Ny ringleidning Rophus - Ekrene,  750 meter 
 

1,70 

2012-2013 6 Sanering leidningsanlegg campingplass – Valestrand skule , 1,1 km. 
 

2,80 

2012-2013  7 Vassmålarar på nettet. Betre kontroll av forbruk, styring og lekkasjer 
 

0,40 

2013 8 Driftskontrollsystem  
 

0,65 

2013-2014 9 Ny ringleidning Eltravåg - Mølstre,  3,4 km 
 

10,00 

2015 10 Sanering leidningsanlegg Eikeland - Mjånes, 1 km 
 

2,80 

2015 11 Omlegging leidning ved gamle Rv47 v/tunnel Valevåg, 1 km 
 

2,80 

2016 12 Sanering Grautalivegen-Beinmyrvegen i Førde, 500 m 
 

1,40 
 

2016-2017 13 Høgdebasseng nord i kommunen (Valevåg - Tittelsnes) 
 

6,00 

2018 14 Sanering sjøleidning Førde – Fagerland, 2 km 
 

3,00 

2019-2020 15 Ny leidning til Flatnes, 2,5 km. Utviding av forsyningsområdet 
 

6,30 
 

2021-2022 16 Ny leidning til Fjon, 2 km. Utviding av forsyningsområdet 
 

6,00 

TOTALE KOSTADER I PLANPERIODEN 2012 - 2023 52,45 

5.3 FINANSIERING – ANBEFALT UTBYGGING 

5.3.1 Investeringar og kostnader i planperioden 

 
  Figur 7:  Årlege investeringar i planperioden  

 

   

Då forrige hovudplan vart utarbeidd fantest det statlege tilskotsordningar som var øyremerka 

utbygging av vassforsyning. Frå og med 2004 inngår tidlegare øyremerka tilskot i ein 

fellespost for distriktspolitiske verkemiddel. Eventuelle tilskot blir fordelt av fylkeskommunen 

og blir i første rekkje gitt til kommunar med svært høge gebyr. Sidan Sveio ligg godt under 

gjenomsnitt for kommunane i Hordaland, kan ein ikkje rekna med finansiering gjennom 

tilskot. 

 

Finansiering av tiltak i planen blir gjennomført ved låneopptak og gebyrinntekter som dekkjer 

drift- og kapitalkostnadar. 

5.3.2 Prognose for vassgebyr 

 

Prognose for framtidige vassgebyr byggjer på prinsippet om at vassforsyning skal vera ei teneste 

som skal følgja sjølvkostprinsippet. 

 

I 2011 har Sveio kommune opparbeida eit fond på om lag 2 mill. Etter lovverket skal ikkje 

kommunane opparbeida fond over tid, og negative fond skal dekkjast inn over maksimum 5 år. 

 

For å unngå kraftig auke i gebyr vil ein i første omgang nytta opparbeida fond. I perioden 2013 

– 2017 vil det negative fondet auka, før ein i siste del av planperioden startar med å dekke inn 

det negative fondet. 

 

 

 
Figur 8:  Oversikt økonomiske grunnlagsdata for gebyrutrekning 

Figur 9:  Samanlikning gebyrutvikling(årsgebyr) 

 

 

Det blir lagt opp til ei årleg auke i årsgebyr for vassforsyning på 4-6% fram til 2019.   Årsgebyr 

for vassforsyning vil sjølv med denne auken ligga under 2010-nivå på gjennomsnittleg gebyr for 

kommunane i Hordaland. 

 

 
Figur 10:  Samanlikning satsar for tilkoplingsgebyr (Tal frå 2010 KOSTRA) 

 

Sveio kommune sitt tilknytingsgebyr er i dag høgare enn både lands- og fylkesgjennomsnittet. Det 

vil difor ikkje bli lagt opp til auke i tilknytingsgebyret i planperioden. 

ORDLISTE: 

 
Driftkontrollsystem:  System som samlar inn alarmar og måledata frå anlegg eller prosess som 

blir overvaka, innan vassforsyning gjeld dette pumpestasjonar, vannverk, vannmålarar. Systemet 

består ofte av 3 hovuddeler: kontrollsenter, kommunaikasjonslinjer og understasjonar (PLS) som 

styrer og samlar inn data. 

 

Fargetal:  Paramenter som angir farge på vatnet målt etter platinakoboltskalaen (fargeskale). 

Fargetal over 15 vil vera synleg i eit kvitt badekar. Fargetal over 30 vil vera synleg i eit vanleg 

glas. Den vanlegaste årsaka til høgt fargetal i Norge er humus, jern og mangan. 

 

FDV-kostnader:  Kostnader til forvalting, drift og vedlikehald som ikkje skal avskrivast over 

fleire år. Forvaltingskostnader er området sin del av kostnadane til kommuneadministrasjon. 

Drift- og vedlikehaldskostnader inkluderer løn, sosiale utgifter, drift av utstyr og transportmidler 

og vedlikehald av bygningar og anlegg. 

 

Internkontroll:  Eit etablert system som sikrar at krav fastsett i, eller i medhald av lover og 

forskrifter blir haldne, og at dette kan dokumenterast. 

 

Kapitalkostnadar:  Avskrivingar og renter på investeringar. Investeringar er kostnader som skal 

avskrivast over fleire år. I retningsliner frå Kommunal- og regionaldepartementet (H2140) er det 

fastsett korleis ein skal rekne ut sjølvkost for kommunale betalingstenester. 

 

Koliforme bakteriar:  Indikatorbakterie for fersk ureining frå menneske og dyr. Ei samlegruppe 

som hovudsakleg består av E.coli, Clostridium perfingens og Fecale streptococcer. Desse 

bakteriane er normalt ufarlege, men når ein finn dei er det ein auka risiko for at det og er andre 

sjukdomsframkallande bakterier og /eller virus i drikkevatnet. 

 

KOSTRA: (KOmmune-STat-RApportering) er eit rapporteringssystem for norske kommunar. 

Systemet blir nytta for å rapportera informasjon om kommunale tenester og bruk av ressurser på 

ulike tenesteområde i kvar enkelt kommune. Denne informasjonen blir sendt til Statistisk 

sentralbyrå (SSB) som publiserer den. 

 

Lekkasje:  Reinsa drikkevatn som lek ut av leidningsnettet før det kjem fram til forbrukar. 

 

Termostabile koliforme bakteriar:  Skil seg frå koliforme bakteriar ved evna til mikrobiologisk 

aktivitet ved 44oC. Dei aller fleste termostabile koliforme bakteriar er av typen E.coli. 

 

Vasshandsaming:  Prosess som endrar fysisk, kjemisk eller mikrobiologisk samansetjing av 

vatnet. 

 

Vassforbruk:  l/pd: liter per person og døgn. I denne planen er det nytta eit gjennomsnittleg tal 

på 195 l/pd. 

 

Vassverkseigar:  Eigar av heile eller deler av tekniske anlegg i eit vassforsyningssystem, fram til 

den enkelte abonnent sin stikkleidning. 

 

Sjølvkostprinsipp:  Sjølvkost er den meirkostnad kommunen blir påført ved å produsere ei 

bestemt vare eller teneste, både indirekte og direkte kostnader. I totalkostnaden inngår mellom 

anna støttetenester og kapitalkostnader. 

http://no.wikipedia.org/wiki/Liste_over_norske_kommuner
http://no.wikipedia.org/wiki/Statistisk_sentralbyr%C3%A5
http://no.wikipedia.org/wiki/Statistisk_sentralbyr%C3%A5

